
lill-Kummissjoni
Artikolu 130 tar-Regoli ta’ Proċedura
Marlene Mizzi (S&D)
Suġġett:	Il-kooperazzjoni multilaterali fl-onkoloġija pedjatrika
Il-kanċer jibqa' l-kawża prinċipali tal-mewt ikkaġunata mill-mard fit-tfal fl-Ewropa, u kull sena jwassal għall-mewt ta' 6 000 tifel u tifla. Ir-riżoluzzjoni tal-Parlament tal-15 ta' Diċembru 2016 tirrikonoxxi l-impatt sostanzjali tar-Regolament dwar il-Mediċini Pedjatriċi fuq l-iżvilupp tal-mediċina pedjatrika.
Ir-riżoluzzjoni tafferma li r-regolament ħeġġeġ il-kooperazzjoni multilaterali fir-rigward tal-iżvilupp tal-mediċina pedjatrika, u din il-kooperazzjoni hija tabilħaqq kruċjali biex isir progress fil-kura tat-tfal. VIK-e u U-Link huma żewġ eżempji ta' proġetti kollaborattivi tal-onkoloġija pedjatrika fi Franza. Permezz tal-kollaborazzjoni bejn l-istitut tal-onkoloġija pedjatrika IHOPe, l-assoċjazzjoni tal-ġenituri APPEL, il-kumpanija tas-soluzzjonijiet tar-robotika Awabot u l-kumpanija farmaċewtika Bristol-Myers Squibb, VIK-e pprovda robots ta' telepreżenza lill-pazjenti tfal tal-kanċer f'kura intensiva jew f'perjodi twal ta' iżolament biex jgħinhom iżommu r-relazzjonijiet soċjali tagħhom. Min-naħa tiegħu, U-Link iffaċilita l-aċċess tat-tfal għall-provi kliniċi permezz ta' kollaborazzjoni bejn l-għaqda tal-assoċjazzjonijiet tal-ġenituri UNAPECLE, l-assoċjazzjoni tal-kanċer tat-tfal SFCE u Bristol-Myers Squibb.
1.	Fid-dawl tal-fatt li l-kollaborazzjoni fuq proġetti tal-onkoloġija pedjatrika bħal VIK-e u U-Link hija essenzjali, fil-fehma tal-Kummissjoni x'tip ta' proġetti u prattiki jistgħu jġibu l-aħjar riżultati għall-pazjenti pedjatriċi?
2.	Kif tista' l-Kummissjoni tinkoraġġixxi t-tixrid tal-aħjar prattiki, bħal VIK-e u U-Link, fl-Istati Membri kollha?
1136092.MT	PE 611.626
